
V E N D I M

PËR CAKTIMIN E PARTIVE POLITIKE QË KANË TË DREJTË TË PARAQESIN PROPOZIME PËR ANËTARË TË KZQV-së KOMUNA PASKUQAN, 

QARKU TIRANË, PËR ZGJEDHJET E PJESSHME TË DATËS 24.02.2008
Komisioni Qendror i Zgjedhjeve, në mbledhjen e tij të datës 16.01.2008, me pjesëmarrjen e:

Çlirim 

GJATA-



Kryetar

Flamur 
ÇATO-




Zëvendëskryetar

Arben 
RISTANI-



Anëtar

Dodë

PRENGA-



Anëtar

Dëshira
SUBASHI-



Anëtar

Fatmir 
KUMBARO-



Anëtar

Klement 
ZGURI-



Anëtar
Shkëlqim     HYSI-                                       Anëtar

Genti           SHALA-                                    Anëtar

shqyrtoi çështjen me:

OBJEKT:
Për caktimin e partive politike që kanë të drejtë të paraqesin propozime për anëtarë të KZQV-së Komuna Paskuqan, Qarku Tiranë, për zgjedhjet e pjesshme të datës 24.02.2008.
BAZA LIGJORE:
Neni 29, pika 1, neni 40 pika 1 e Ligjit nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;

V E R E N:

Në përputhje me nenin 40, pika 7 të Kodit Zgjedhor të ndryshuar në rastet e zgjedhjeve të pjesshme, Komisioni Qendror i Zgjedhjeve përcakton përbërjen e KZQV-së, jo më vonë se 10 ditë nga data e nxjerrjes së dekretit për caktimin e datës së zgjedhjeve. Duke patur parasysh përcaktimin e bërë në gërmën “a” të pikës 1 të nenit 40  të Kodit Zgjedhor një anëtar propozohet nga partia kryesore e shumicës parlamentare, një anëtar propozohet nga partia kryesore e opozitës parlamentare, pesë anëtarë propozohen nga partia e dytë, e tretë, e katërt, e pestë dhe e gjashtë e shumicës parlamentare dhe pesë anëtarë propozohen nga partia e dytë, e tretë, e katërt, e pestë dhe e gjashtë e opozitës parlamentare. 
Anëtari i trembëdhjetë i KZQV-së përcaktohet me short të hedhur në KQZ. 
Me vendimin nr. 1680, datë 01.09.2005, Komisioni Qendror i Zgjedhjeve ka përcaktuar numrin e vendeve që u përkasin partive politike dhe koalicioneve nga ndarja e mandateve plotësuese në zgjedhjet për Kuvendin, të vitit 2005. Ky vendim i referohet numrit të votave të marra nga subjektet politike në zgjedhjet për Kuvendin të vitit 2005. Duke qenë se Partia Republikane, Partia Demokrate e Re, Partia Demokristiane e Shqipërisë, Partia Bashkimi Liberal Demokrat, Partia Bashkimi Demokrat Shqiptar, Partia Balli Kombëtar Demokrat dhe Partia Lëvizja për të Drejtat dhe Liritë e Njeriut, në zgjedhjet për Kuvendin e Shqipërisë të vitit 2005 kanë marrë pjesë si koalicion, i cili është paraqitur veçmas në fletën e votimit edhe renditja e këtyre subjekteve bëhet sipas numrit të votave të marra nga secila parti.
Renditja e subjekteve politike, për nga numri i votave të marra në 100 zonat zgjedhore, rezulton si më poshtë:

1. Partia Republikane                                                     272,746  vota 
2. Partia Socialdemokrate e Shqipërisë                            174,103  vota
3. Partia Socialiste e Shqipërisë                                      121,412  vota 
4. Partia Lëvizja Socialiste për Integrim                           115,498  vota 
5. Partia Demokratike                                                    104,796  vota 

6. Partia Demokrate e Re                                               101,373  vota
7. Partia Agrare Ambientaliste                                          89,635  vota 
8. Patia Aleanca Demokratike                                           65,793  vota 
9. Partia Demokracia Sociale e Shqipërisë                         57,998  vota 
10. Partia Bashkimi për të Drejtat e Njeriut                         56,403  vota

11.  Partia Demokristiane e Shqipërisë                                47,967 vota
Nisur nga renditja e subjekteve zgjedhore në zgjedhjet për Kuvendin e Shqipërisë Partia Republikane, Socialdemokrate e Shqipërisë, Lëvizja Socialiste për Integrim, Partia Demokratike, Partia Demokrate e Re, Partia Agrare Ambientaliste, Aleanca Demokratike, Partia Demokracia Sociale e Shqipërisë, Partia Bashkimi për të Drejtat e Njeriut,  Partia Demokristiane e Shqipërisë kanë të drejtë të paraqesin secila propozimin për një anëtar të KZQV-së Komuna Paskuqan, Qarku Tiranë.
Në bazë të nenit 40, pika 1 gërma “a” me qëllim arritjen e baraspeshimit politik,    Partisë Socialiste të Shqipërisë i lind e drejta e paraqitjes së propozimit për dy      anëtarë të KZQV-së.
Anëtari i trembëdhjetë i KZQV-së Komuna Paskuqan, Qarku Tiranë, do të propozohet nga partia që do të dalë fituese në shortin që do të  hidhet në KQZ, ndërmjet Partisë Demokratike dhe Partisë Socialiste të Shqipërisë.
PER KETO ARSYE:
Mbështetur në nenin 29, pika 1, nenin 40, pika 1 të Ligjit nr. 9087, datë 19.06.2003 “Kodi Zgjedhor i Republikës së Shqipërisë”, i ndryshuar, Komisioni Qendror i Zgjedhjeve, 
V E N D O S I:
1. Të ringrihet Komisioni i Zgjedhjeve për Qeverisjen Vendore, Komuna Paskuqan, Qarku Tiranë, i përbërë nga trembëdhjetë anëtarë të propozuar si më poshtë:

a) Një anëtar i propozuar nga Partia Republikane;

b) Një anëtar i propozuar nga Partia Socialdemokrate e Shqipërisë ;

c) Dy anëtarë të propozuar nga Partia Socialiste e Shqipërisë; 

d) Një anëtar i propozuar nga Lëvizja Socialiste për Integrim;
e) Një anëtar i propozuar nga Partia Demokratike e Shqipërisë ;

f) Një anëtar i propozuar nga Partia Demokrate e Re ;

g) Një anëtar i propozuar nga Partia Agrare Ambientaliste ;
h) Një anëtar i propozuar nga Partia Aleanca Demokratike ;
i) Një anëtar i propozuar nga Partia Demokracia Sociale e Shqipërisë ;
j) Një anëtar i propozuar nga Partia Bashkimi për të Drejtat e Njeriut ;
k) Një anëtar i propozuar nga Partia Demokristiane e Shqipërisë ;
l) Anëtari i trembëdhjetë propozohet në përputhje me rezultatin e shortit të hedhur në KQZ, ndërmjet Partisë Demokratike dhe Partisë Socialiste të Shqipërisë.
2. Ky vendim hyn në fuqi menjëherë

